
Nezavisna komisija za pracenje uslova boravka u zavodima,
postupanje 1 postivanje ljudskih prava lica nad kojima se izvrSavaju krivi¢ne sankcije
i druge mjere koje je izrekao u krivicnom postupku Sud Bosne i Hercegovine,
strani sudovi za djela predvidena Krivi¢nim zakonom Bosne i Hercegovine

ili medunarodnim ugovorom ¢iji je potpisnik Bosna i Hercegovina
ili drugi sud u skladu sa zakonom Bosne i Hercegovine






Broj: 05/6-50-13-31-11-3/16
Sarajevo, 28.11.2016. 
Z A P I S N I K

11. sjednice Nezavisne komisije za praćenje uslova boravka u zavodima, postupanje i poštivanje ljudskih prava lica nad kojima se izvršavaju krivične sankcije i druge mjere koje je izrekao u krivičnom postupku Sud Bosne i Hercegovine, strani sudovi za djela predviđena Krivičnim zakonom Bosne i Hercegovine ili međunarodnim ugovorom čija je potpisnica Bosna i Hercegovina ili drugi sud u skladu sa zakonom Bosne i Hercegovine (u daljnjem tekstu: Nezavisna komisija)
Sjednica je održana u Sarajevu, 28.11.2016., s početkom u 17 sati.

PRISUTNI ČLANOVI NEZAVISNE KOMISIJE: Mile Lasić, predsjednik Nezavisne komisije, Alma Čolo, prva zamjenica predsjednika, Brana Spasojević, druga zamjenica predsjednika, Azra Alajbegović i Aleksandar Faladžić, članovi.
OSTALI PRISUTNI: Ivana Lovrić, koja obavlja poslove sekretara Nezavisne komisije.
Sjednicu je sazvao Mile Lasić, predsjednik Nezavisne komisije. Nakon što je konstatirao da postoji kvorum za rad, otvorio je 11. sjednicu.

Nezavisna komisija je jednoglasno uz dopunu podtačke b) tekućih pitanja usvojila sljedeći

D N E V N I   R E D 

1. Usvajanje Zapisnika 10. sjednice Nezavisne komisije;

2. Razmatranje Izvještaja o posjeti članova Nezavisne komisije Kazneno-popravnom zavodu Sarajevo;

3. Predstavka zatvorenika Kazneno-popravnog zavoda Zenica zaprimljena 1.11.2016., broj: 05/6-50-17-2782/16;

4. Tekuća pitanja:
      a) Plan aktivnosti za decembar 2016. godine,  

      b) Obavještenje Komisije za odlučivanje o sukobu interesa (KOSI), broj: 04-50-314-1/16,     

      od 16.11.2016., a zaprimljeno u Parlamentarnoj skupštini 17.11.2016., 
      broj: 01,02,03-50-19-2924/16.
Ad.1.  Usvajanje Zapisnika 10. sjednice Nezavisne komisije
Zapisnik 10. sjednice Nezavisne komisije usvojen je jednoglasno, bez primjedbi.
Ad.2. Razmatranje Izvještaja o posjeti članova Nezavisne komisije Kazneno-popravnom zavodu Sarajevo
U okviru ove tačke dnevnog reda predsjednik Nezavisne komisije Mile Lasić naglasio je da je Nezavisna komisija obavila najavljenu posjetu Kazneno-popravnom zavodu Sarajevo 31.10.2016., o kojoj je sačinjen Izvještaj te otvorio raspravu.

Nakon detaljnog razmatranja, Nezavisna komisija je jednoglasno odlučila da će, nakon određenih dopuna i korekcija, na sljedećoj sjednici usvojiti konačni Izvještaj o posjeti KPZ-u Sarajevo.
         Ad.3. Predstavka zatvorenika Kazneno-popravnog zavoda Zenica zaprimljena 1.11.2016., broj: 05/6-50-17-2782/16
Nakon detaljnog razmatranja i primanja k znanju predstavke zatvorenika KPZ-a Zenica,  članovi Nezavisne komisije jednoglasno su donijeli odluku da će po ovoj pritužbi 13.12.2016. obaviti nenajavljenu posjetu Kazneno-popravnom zavodu Zenica te utvrdili Radni nalog.

Ad.4. Tekuća pitanja
a) Plan aktivnosti za decembar 2016. godine 
U okviru ove podtačke dnevnog reda članovi Nezavisne komisije jednoglasno su dogovorili da će 13. decembra obaviti nenajavljenu posjetu Kazneno-popravnom zavodu Zenica, a 15. decembra održati sjednicu Nezavisne komisije.
b) Obavještenje Komisije za odlučivanje o sukobu interesa (KOSI), broj: 04-50-314-1/16, od 16.11.2016., a zaprimljeno u Parlamentarnoj skupštini 17.11.2016., broj: 01,02,03-50-19-2924/16

U uvodu u ovu podtačku dnevnog reda predsjednik Nezavisne komisije Mile Lasić napomenuo je da je Komisija za odlučivanje o sukobu interesa dostavila Obavještenje svim institucijama na nivou Bosne i Hercegovine, pa tako i Nezavisnoj komisiji, da su svi izabrani zvaničnici, nosioci izvršne dužnosti i savjetnici koji su definirani u članu 3. Zakona o sukobu intersa u institucijama BiH dužni dostaviti popunjen finansijski izvještaj te otvorio raspravu.
Nakon rasprave, u kojoj su učestvovali svi članovi Nezavisne komisije, jednoglasno je donesen 

ZAKLJUČAK

Nezavisna komisija smatra da članovi ovog tijela zbog svoje nezavisnosti, djelokruga, načina rada i finansiranja nisu izabrani zvaničnici, nosioci izvršne funkcije ili savjetnici u smislu člana 3. Zakona o sukobu interesa u institucijama vlasti Bosne i Hercegovine, te da se na njih ne odnosi obaveza dostavljanja finansijskih izvještaja. 

U vezi s tim, Nezavisna komisija će uputiti dopis Komisiji za odlučivanje o sukobu interesa da dâ mišljenje o tome da li su članovi Nezavisne komisije izabrani zvaničnici, nosioci izvršne funkcije ili savjetnici u smislu člana 3. Zakona o sukobu interesa u institucijama vlasti Bosne i Hercegovine.
Predsjednik Nezavisne komisije Mile Lasić zaključio je sjednicu u 17,30 sati.

               SEKRETAR                                                                     PREDSJEDNIK                                                               
    NEZAVISNE KOMISIJE                                                  NEZAVISNE KOMISIJE                                     

             Ivana Lovrić                                                                         dr. sc. Mile Lasić                                           

